
Kndusan Nantingkr

Nantingkr ga pnaah klwaan Ingkwo ka hiya, mntucing klwaan Itari
Forworuns ni hngkawas maxal maspac kbkuy empusal(1820) idas rima(5)
jiyax maxal dha(12) ka hiya. Kndadax lagi ciway siida, ida kmusa balay
gmpah quri gmlahang mnarux seejiq ka Nantingkr nii, ini bi srwayi tnsapah
na musa gmpah gmlahang mnarux seejiq ka Nantingkr nii. Kiya ka ini
Igeelu muda ana manu ka hiya. Bitag mtrul hngkwasan na do ungac(t)
brahan knttu tkrmun ka Inglungan eusa na gmpah dmayaw sejiqun. Kiya ni
musa smluhay euda qgpahun gmlahang mnaruh seejig. Babaw mnhdu
sluhay do wada skgulun spuhan dgrijil, ada ka malu bi Inglungan na ni paru
bi gnealu na sejiqun, kuxul balay ana ima ka hyaan.

Ini gbsiyaq do gisu mssbu paru ka klwaan dklealang, wada na gtaan ka
paru bi hngilan seejiq ni nnagih bi endaan mssbu dnii. Kiya ni hiya ga
smruwa nanag musa klealang ssbuan hiya, saan na gmlahang ka mnlugih na
empsaping. Yasa ini bi sangay kdjiyax ka hiya, kiya ni thmkuwan dha balay
ka Nantingkr nii, hiya ka pusu bi stamaan dha Inglungan siida.

Ada ka bsiyaq balay knuwic na gmpah ka Nantingkr, ini kbiyax ni
meuwic(t) kdjiyax ka hiyi na ni rngagan dha balay “ ksangay hari wah! ”

kdjiyax ka Nantingkr. Smiyuk rmngaw ka hiya, saw balay harung rmdax ka

kndusan ta ita seejiq, ita seejigq ksun ga asi ta ka mglahang bi trdax nanag ni
empkrdax seejq, uxay bi ka embsurux da! Saw nii ini ksnanaq sejiqun, ini
knlealang ka hiya, ana knuwan ana inu ida gaga hiya sblayig balay
gmlahang. Kiya ni tnhigan na seejig ga smkuxul bi hyaan kana. Hngkawas
maxal mngari kbkuy maxal(1910) siida, wada qulung msangay ka gbubur na
da. Hici do iyux bi pthmuku hyaan ka seejiq, seangal dha jiyax pncingan na
idas rima jiyax maxal dha ka *“ Smiyan kwoci huse ”.

Pnhyugan Nantingkr ka huse ctu sayang, bnegay na ni genalu na seejiq
nii ga, naka ta blyaqun bi smluhay ni snegulun ka nii. Quri snruan kari
Nantingkr nii ga rmngaw tnan, tluus Inglungan mgay gnealu ga kika dungus
bi knmalu kndusan, yasa wana sluhay mgay endaan na o, kiya ka mkla

gmealu sejiqun, mkla bi saw “ paru bi dungus bi gnealu ”” kndusa dxgal hini.

